
Acte de [pro]testa(ti)on po(ur) le scindic des ]in[ p(re)bendiers
et inferieurs du chapp(itr)e sainct estienne de tescon

Le xxve jour du mars an mil cinq cens soixa(n)te cinq dans
l egli(s)e sainct roch a( )la ville de( )villemur etc regna(n)t charles
p(rese)ntz moy not(air)e et tesmoings soubz escriptz e(t )nommes ont
este en leurs [per]sonnes m(aîtr)es bernard merle et anthoine causse
prebendiers et scindicz des inferieurs de l egli(s)e s(ain)t estienne
de tescon , lesquelz dressans le(ur) [pro]pos a mess(ieur)s
m(aîtr)es francois de roux anthoine et jehan jouglars
et loys danglas chanoynes en lad(ite) egli(s)e s(ain)t estienne
et a tous le au(tr)es mess(ieu)rs du chapp(it)re de lad(ite)
egli(s)e [par]la(nt) aux susd(its) / et [par] l( )organe dud(it) merle
le(ur) ont dict sem(bla)bles [par]olles de ce que par
mess(ieu)rs le mareschal de bourdilhon et de beaulne
[com]mi(ssair)es et [par] le roy envoyes mo(n)taulban pour
enquerir des devolu(ti)ons et f(air)e [co](man)dement a( )ung ch(ac)un et
mesmeme(n)t de remectre et f(air)e [co]mande aux eccl(es)iasticques
et chapp(it)res se retirer en lad(ite) ville f(air)e et exercer
le(ur) estat eccl(es)iasticque ainsi que ancienneme(n)t avoient
acoustume sur peyne de privation de leur beneffices
et en mectre au(tr)es en leurs places en le(ur) deffault
de y venir enjoigna(n)t a l'evesque de mo(n)taulban
les y [con]traindre y( )venir sur peyne d excommunication
et priva(ti)on [com]me dessus nous scindicz desd(its) inferieurs
et par [co]mande d iceulx voulons obeyr aux
[co]mandemens du roy et de no(tr)e prelat avons delibere
dans huictaine retorner aud(it) mo(n)taulban suyva(n)t lesd(ites)
comandes po(u)r la exercer le divin service et faire
[com]me anciennement avons acoustume et au cas

vi

que le chapp(it)re et chanoines ne vouldroie(n)t obeyr
ausd(ites) [co]mandes [par] lesd(its) [com]miss(ai)res et n(ot)re syre
faictz protestons avec eulx de tous domaiges
e(t )in(tere)stz quy en pourroient advenir / a quoy lesd(its)
chanoines [par] l( )organe dud(it) m(aîtr)e anthoine jouglar
licen(cie) ont respondu et dict qu( )ilz vouloint adherer
au vouloir du prince et [com]miss(air)es et mandeme(n)t
de le(ur) prelat et at(t)endu que ne le(ur) avoict este
baille que delay de huictaine de se retirer
aud(it) mo(n)taulban la ou ilz n'avoie(n)t eglise preste
et qu( )ilz avoient envoye aud(it) sy(eu)r evesque pour
avoir ung delay aux fins de pouvoir f(air)e acoustrer
l( )egli(s)e que leur avoit este baillee et pour soy
trouver maisons [par] ainsi qu( )ilz ne [con]sentoie(n)t en



rien a( )lad(ite) [pro]testa(ti)on / m(aîtr)e ramond villares
prebendier en lad(ite) egli(s)e tant pour soy q(ue) pour
ses adherans prebendiers et au(tr)es inferieurs d icelle
egli(s)e / auroict dict que par feu jehan pape vingt
deuxiesme icelle egli(s)e feust fondee et [par] sa fonda(ti)on
veult que les chanoines et prebendiers fassent
le(ur) residence en languedoc, la ville de mo(n)taulban
et evesque d icelle sont en la guyenne et sen(echau)cee
de quercy et si l om va f(air)e sa residence dire
les heures en ceste ville l om [con]trevie(n)t a( )la
volonte du fondateur qu( )est ung prealable
et que pys est le danger des enemys quy
sont en la ville de mo(n)taulban con(tre) gens

ecclesiastiques lesquelz sont en petit nombre
que ung soir le(ur) pourroient f(air)e les gorges veu
aussi qu( )ilz n'ont aulcune egli(s)e que leur soit comode
mais qu( )ilz se doibve(n)t retirer en l egli(s)e sainct
porquier qu( )est en languedoc et dans la evesche
de mo(n)taulban qu( )est une des principalles de leurs
beneffices pour dire leurs heures jusques que
le(ur) egli(s)e soit re[par]ee et en ce feront la volonte
du fondateur protestant de( )la [con]trevenction d icelle
tant po(ur) luy que ses adherans ne y [con]senta(n)t en
rien et son dire estre escript po(ur) le(ur) servir en
temps et lieu / lesd(it) merle et causse scindicz
[per]cistant en leurs dire et [pro]testa(ti)ons ont
requis de ce dess(us) estre retenu acte [par] moy notaire
soubz(sig)ne ce que ay offert et faict p(rese)ntz michel
garrigues teysseyre pie(rre) jugnyac travailleur
de villemur anthoine jehanyny enfa(n)t( )de cue(r)
de( )lad(ite) egli(s)e et moy /

                                     J de Pinu 

                                                                                                                                                  © jchr 10 août 2019


